
IL-KTIEB TAL-PROFETA

EZEKJEL
Ktieb it-Tama

Meta nagbdu f’idejna 1-Ktieb tal-Profeta
Ezekjel nindunaw li f’idejna ghandna kitba
kumplessa imma rikka hafna fl-istess hin.
Kitba profonda li titrasmetti l-esperjenza
hajja u vera ta’ profeta li ghex f’wiehed
mill-mumenti l-aktar suggestivi ta’ istorja
tal-poplu l-maghzul. Esperjenza hajja li
kienet u ghadha sinjal ta’ tama ghal kull
min jersaq jaqra dan il-Ktieb mimli tama
li jishaq fuq il-hidma shiha ta’ I-ispirtu ta’
Alla fuq il-poplu tieghu u fuq l-individwi,
kollha moghnija bir-responsabilita’ li jaghtu
twegiba posittiva ghal din l-istess hidma ta’
Alla fihom.

Min kien Ezekjel?

Jidher li I-Profeta Ezekjel huwa
kontemporanju tal-waqgha tal-Belt ta’
Gerusalemm fis-sena 587 qabel Kristu.
Huwa jaqdi I-hidma tieghu qalb il-Lhud
eziljati, f’xatt ix-xmara Kebar; hu kien
wiehed minn 8, 000 ruh li gew deportati
fl-ezilju, parti mill-Lhud li kienu vittmi ta’
1-ewwel deportazzjoni. Hu kien qassis fit-

Tempju ta’ Gerusalem; kien mizzewweg
u martu mititlu meta kienu fl-ezilju (24,
16). Quddiemu kellu r-realta’ iebsa tat-
tbatija u ta’ l-infedelta tal-poplu tieghu,
il-grajjiet kollha marbuta ma’ l-assedju

ta’ Gerusalemm u l-ezilju progressiv tal-
poplu tieghu u ta’ dak kollu li I-esperjenza
ta’ I-ezilju gabet maghha. L-eqqel tal-
hidma tieghu saret bejn is-snin 593 u 586
qabel Kristu, matul is-saltna ta’ Sedekija
f’Guda u l-waqa’ ta’ Gerusalemm, bit-tieni
deportazzjoni tal-Lhud fl-ezilju.

Jidher ukoll li ¢erti orakli tal-Profeta
Ezekjel ghandhom ukoll data preciza:
niehdu bhala ezempju l-vizjoni li l-profeta
kellu tad-dnubiet ta’ Gerusalemm issehh
“fis-sitt sena, tal-hames jum tas-sitt xahar”
(8, 1) ta'l-ezilju tas-Sultan Gehojakin (592
qabel Kristu) u l-vizjoni tal-borma taghli
(24, 1) issehh “fid-disa’ sena, fl-ghaxra ta’
l-ghaxar xahar” tas-sena 589 qabel Kristu,
is-sena ta’ meta beda l-assedju kontra 1-Belt
ta’ Gerusalemm.

Ezekjel huwa profeta li hadem fi Zmien
storiku preciz: il-qassis-profeta li kien
wiehed mill-ewwel eziljati fil-Babilonja,
ikompli I-missjoni tieghu fuq il-linji ta’
profeta kbir iehor: Geremija. Bhalu
jehodha kontra Sedekija li ried jirvella
kontra l-hakma ta’ Nabukodonosor. Ezekjel
ghalhekk ikkundanna l-imgiba hazina tal-

kbarat Lhud ta’ Gerusalemm: ikkundanna
l-ambizzjoni politika sfrenata taghhom.
Bhall-profeti l-ohra sejhilhom ghall-fedelta
lejn il-Patt u I-Ligi ta’ Mose, minkejja
d-diffikultajiet kbar li kellhom ihabbtu
wicchom maghhom f'dan iz-zmien storiku
mgqalleb.

I1-Ktieb

Meta wiehed jiehu f’idejh il-Ktieb
tal-Profeta Ezekjel jinduna li, minkejja
I-liberta fl-ordni tal-kitba, li forsi huma
frott ir-redazzjoni letterarja tal-Ktieb mid-

dixxipli ta’ Ezekjel, din tista’ tinqasam b'mod

semplici. Il-Profeta jirrakkonta l-grajja tas-

sejha tieghu (1, 1 - 3, 21); ikompli bsensiela

ta’ orakli li jhabbru 1-gudizzju fuq il-Belt
ta’ Gerusalem (3, 22- 24, 27); is-sensiela
tal-kastigi fuq il-gnus (25 - 32) u l-kitba
li tixhed ghat-tama tat-tigdid tal-poplu

l-maghzul (33 - 37). II-Ktieb imbaghad

jaghlaq b’harsa lejn il-futur: ir-rebha tal-
poplu quddiem 1-ghedewwa tieghu (38-39)
u d-dehra tal-muntanja li fugha kellha
tinbena Gerusalemm il-gdida, il-belt tal-
poplu mgedded.

Meta wiehed iqalleb bir-reqqa dawn
il-pagni, jinduna malajr li Ezekjel kien
qassis u, minkejja li hadem fl-ezilju fil-
Babilonja, huwa zamm il-mentalita
sacerdotali tieghu, mentalita imlaggma
fil-liturgiji, il-kult u l-precetti marbuta
mat-Tempju ta’ Gerusalemm...sakemm
Alla dahal bqawwa fil-hajja tieghu: messu
bl-esperjenza tal-Glorja Tieghu, u minn
qassis ghamlu wkoll profeta; u mexxih
matul il-grajjiet tal-waqgha ta’ Gerusalemm
biex, minn predikatur ta’ kundanna, biddlu
radikalment f’habbar tat-tama.

Il-kitba tieghu hija gojjell u gabra ta’
karatteristici letterarji differenti: insibu
numru kbir ta’ vizjonijiet gejjin minn
Alla u espressjonijiet ¢ari li juru li Ezekjel
kien imnebbah kontinwament minn Alla
biex jitkellem, jiskot, ighaddi messaggi
bazzjonijiet simbolici; kitba kkulurita
u simbolika ta’ stil apokalittiku (kitba
li bhala nsibu fil-Ktieb ta’ Danjel u fl-
Apokalissi ta’ San Gwann) biex juri lill-
poplu l-rivelazzjonijiet ta’ Alla; il-vizjonijiet
allegorici, li fosthom dik ta’ I-ghadam mejjet
li jerga’ jiehu 1-hajja hija l-aktar wahda
klassika (ara: 37, 1-14).

X’qal Ezekjel

Meta nqallbu I-pagni tal-Profeta Ezekejl

Ghar-riflessjoni:
Ezekjel 2, 1-10
Ezekjel 16, 8-34
Ezekjel 18, 4-20
Ezekjel 37, 1-14

Itlob b’dawn is-siltiet:
Ezekjel 18, 5-9
Ezekjel 36, 24-28



nindunaw kemm tassew jitlagqam fil-
moviment profetiku kollu, spe¢jalment fil-
moviment tal-profeti 1-kbar bhalma kienu
[zaija u Geremija. Kliemu huma sejha
kontinwa biex il-poplu ikun tassew il-poplu
l-maghzul fil-ghajxien kontinwu tal-Patt

u tal-Ligi. Bhall-profeti jikkundanna
l-adulterju ta’ l-infedelta lejn il-Patt u jgib
quddiem ghajnejn il-poplu t-theddida tal-
kastig.

Hija interessanti hafna l-esperjenza
profonda li Ezekjel ghandu ta’ Alla: il-glorja
ta’ Alla tidhol b’ qawwa tremenda fil-hajja
tieghu (1, 28; 3,23; 8,4; 43,2). Din
l-esperjenza tixbah hafna dik li nsibu fil-
Ktieb tal-Profeta Izaija (6, 3). Hu ghalhekk
li nistghu nghidu li Ezekejel ihares lejn Alla
fl-gholi tal-kobor tieghu, Alla huwa fuq
kollox u fuq kulhadd u dak kollu li johrog
minn fommu jsehh. Alla hu ‘Qaddis”,
qaddis huwa Ismu glorjuz...Isem li jigi
mzeblah bl-infedelta tal-poplu!

Hija l-infedelta tal-poplu li tant tkidd
lill-Profeta Ezekjel: u hu proprju ghalhekk
li huwa jikkundanna bqawwa l-idolatrija
tal-poplu (14, 1-8), idolatrija li tmiss anke
l-qdusija stess tat-Tempju ta’ Gerusalemm,
idolatrija li tigi espressa bil-formularji ta’
l-istqarrija tal-htijiet li kienu jintuzaw fit-
Tempiju (18, 5-9; 22, 3-12.23-30). Huwa
l-adulterju ta’ dik li Alla habb sa minn
twelidha! (16, 8-34). Ezekjel jikkundanna
l-infedelta, il-profanazzjoni tat-Tempju,
l-ebusija tar-ras tal-poplu u ta’ l-ingratitudni
taghhom lejn Alla I-haj.

Hu lejn dan il-poplu Ezekjel iwassal
il-qawwa tremenda tal-Kelma ta’ Alla,
hu li gie maghzul bhala 1-“ghassies ta’
Izrael”. Thabbar il-kastig lil min hu infidil,

Punti ghad-diskussjoni:

. Kif hadem Alla fil-hajja ta’ Ezekjel?

u minkejja dak li kien jinghad f’Izrael,
“min jidneb imut hu...la missieru u lanqas
ibnu™: kulhadd huwa responsabbli ta’ I-agir
tieghu quddiem Alla (ara: 18, 4-20). U
l-profeta ghandu wkoll ir-responsabilita
kbira li jxandar din il-kelma... Alla jitlob
kont ta’ dak li I-profeta ma jwiddibx u
b’konsegwenza jintilef (3, 18). B’hekk jaghti
taghlima kif tmiss il-ligi lill-eziljati li kienu
jahsbu li ged jiskuntaw il-kastig tal-hazen ta’
missirijiethom!

L-isbah kelma ta’ Ezekjel hija I-kelma
tieghu li tnissel tama gdida: isejjah ghall-
konverzjoni iva, konverzjoni li kellha twassal
ghal gawmien gdid tal-poplu. Qawmien
imma li kellu jkun biss frott I-imhabba u
l-fedelta ta’ Alla lejn il-poplu 1-mahbub
tieghu (37, 1-14). U jekk il-qawmien
¢did kellu jkun gej minn Alla, allura kellu
jkun frott il-qawwa ta’ l-ispirtu tieghu,
spirtu li jaghti qalb gdida u ruh gdida lill-
poplu I-maghzul. Poplu mgedded li jkun
jisthogglu jidhol f* Gerusalemm il-gdida,
fit-Tempju 1-gdid, postijiet li johloq Alla
biex il-poplu jqimu fil-verita u s-sincerita.

U f'dan il-futur li jghaddi minn mohh
il-profeta, ghandna hjiel taz-zminijiet tal-
Messija, zmien ir-Raghaj veru u David
il-gdid (34, 213), iz-zmien il-gdid li fih
il-poplu kellu jqim lill-Missier “fl-ispirtu u
l-verita! (Gwanni 10, 11).

Ghal aktar taghrif: SCHEMBRI G., Kors
Gdid fuq il-Bibbja, Taghrif dwar il-Kotba
Mgqaddsa, Ed. Tau 2003, 74-75;

SPITERI D., II-Ktieb tal-Profeta
Ghamos, Enciklopedija Biblika, Media
Centre 2003, 219-223.

. Il-profeta: habbar ta’ kundanna jew tama?
. Tghidlek xi haga l-insistenza ta’ Ezekjel fuq ir-responabilita’ personali quddiem Alla?
. Kemm kien realistiku I-Profeta li fil-futur lemah poplu imgedded mill-ispirtu tAlla?

IL-KTIEB TAL-PROFETA

IZAIJA
Orakli Messjanici

Meta nagbdu f’idejna 1-Ktieb tal-Profeta
Ezekjel nindunaw li huwa I-itwal Ktieb ta’
l-Iskrittura li fih hemm diversi gabriet ta’
tliet awturi ewlenin li ghexu fi tliet Zzminijiet
differenti, kollha taht I-isem tal-Profeta
Izaija li ghex fi Zzmien storiku preciz. Tieghu
huma l-kapitli 1-12; 13-23 u 28 - 33. Bin
Sirak (48, 24-25) jitkellem minn awtur
wiehed, imma meta niehdu 1-Ktieb f’idejna,
fil-kapitlu 40, nindunaw li mill-perijodu
storiku tat-VIII seklu, f'dagqa wahda nsibu
ruhna fis-VI seklu, il-perjodu ta’ 1-ezilju,
fejn l-awtur jitkellem minn Ciru, is-sultan
tal-Persjani li jibghat lura lill-eziljati fl-

Art Imqaddsa. Il-kapitli 24-27 jissejhu
‘L-Apokalissi ta’ Izaija’ jidher ukoll li huma
ta’ awtur iehor, kif ukoll il-kapitli 34-39.

Meta wiehed jiftah dan il-ktieb irid
izomm dan kollu quddiem ghajnejh.
F’idejna ghandna komposizzjoni ta’ Ktieb:
bkapitli li kienu hargu mill-pinna stess ta’
Izaija u li fihom insibu anke bosta partijiet
awtobijografici, u kapitli ohra li nkitbu mid-
dixxipli tieghu fi Zzmien li gie wara. L-orakli
profeti¢i huma migbura skond skema li

nsibu kemm f’Geremija kif ukoll f’Ezekjel
ghalix insibu orakli profetici ta’ gudizzju
fuq Ozrael, orakli profetici li jhabbru
d-disgrazzji fuq il-gnus u anke orakli
profetici ta’ tama u fidwa moghtija lill-poplu
l-maghzul.

Min kien Izaija?

IZaija gie msejjah minn Alla meta kien
ghadu zaghzugh. Kienet is-sena 740 qabel
Kristu u I-profeta hadem ghal erbghin sena
shah fi Zzmien is-slaten Ghuiiija, Ahazu
Hezekija, slaten ta’ Guda (1, 1). FiZmien
Ghuzzija, Izaija seta’ jara l-prosperita tikber
ghal ftit u l-faqar u l-mizerja ghal hatna
mill-poplu. U quddiem din ir-realta ma
setax jibqa’ sieket.

Fi Zmien Ahaz, IZaija jidhol anke fil-
kamp politiku : quddiem it-theddida ta’
1-Assirja, Ahaz, Sultan ta Guda, jippreferi
jbaxxi rasu lejn din il-qawwa, qawwa li
fis-sena 722 teqred is-Saltna ta’ Izrael. Fis-
sena 716 Hezekija jsir sultan u juri mgiba
favur 1-Egittu: Izaija jehodha kontrih u
jsejjah lill-poplu biex ikun fidil lejn Alla
aktar milli jingarr mill-opportunizmu
politiku. Fil-qawwa Assira huwa ra daqqa
il-bastun tal-korla ta’ Alla u, ' mumenti
ohra, ghadu arroganti li ma setax ma jibqa’
bla kastig. Fis-sena 701, il-grajja ta’ l-armata



ta’ Sennakerib i tiritira milli tassedja lil
Gerusalemm thabbret mill-profeta.

Minkejja li spiss il-profeta gie mghoddi
biz-zmien u l-kbarat ma semghux minnu,
huwa baqa’ fidil lejn is-sejha li Alla
kien ghamillu (6,1, 13). Il-karattersitici
fondamentali tal-profeta baqghu jispikkaw
f’kitbietu u fit-tifkira tieghu: awtorita,
nobilta, fidi f’Alla u kompassjoni kbira
ghall-poplu tieghu.

Meta wiehed izomm quddiem ghajnejh
il-kapitli li huma proprji tal-Profeta
IZaija jinduna li huwa dejjem jitkellem
f’sitwazzjonijiet storici precizi u ghal kazijiet
specifici. Fihom huwa hass li kellu jwassal
id-dawl divin u I-messagg ta’ Dak li kien
sejjahlu. Ghal Izaija Alla huwa ‘il-Qaddis”.
Huwa ‘Qaddis ta’ Izrael’, jigifieri Alla, iva,
imma Alla marbut bmod intimu mal-poplu
tieghu. Huwa Alla 1-Qaddis li ma jittollerax
dak li mhux qaddis fil-poplu tieghu, kemm
fuq pjan religjuz, l-idolatrija, kif ukoll fuq
pjan politiku, lI-opportunizmu, il-fidu¢ja fl-
armi u fil-vjolenza.

Dan Alla I-Qaddis jahdem fl-istorja u
jitlob 1-kollaborazzjoni tal-bniedem: din
hija l-fidi u I-fiduc¢ja li spiss jitkellem minna

Izaija, fidi u fidu¢ja shiha f’Alla, fidi u
fidugja li jitrawmu bil-kalma u fl-umilta.
Alla 1-Qaddis jahdem fl-istorja: b'mod
partikulari fl-istorja tal-poplu I-maghzul,
permezz tad-dar ta’ David. Minn din id-dar
ghad irid johrog is-sultan ideali, il-Messija
imwieghed. Hija dar li hija mwaqgqfa fil-Belt
il-Qaddisa, Gerusalemm, il-qalb tal-poplu u
¢-centru tad-dinja fejn ghad jitilghu I-gnus
kollha (2, 1-6).

Fil-fatt, David u Gerusalemm huma
zewg temi ewlenin li jithaddet fughom
il-Profeta Izaija. Huma temi li d-dixxipli
tieghu zammew hajjin skond i¢-c¢irkostanzi
storici godda li kellhom jaffrontaw. Fil-fatt,
il-messjanizmu u r-rwol ¢entrali u universali
ta’ Hersualem jibghu t-temi bazici tat-Tieni
Izaija (kapitli 40-55) u tat-Tielet IZaija
(kapitli 56-66).

It-Tieni Izaija

Kif diga ghidna, mal-kapitlu 40
s-sitwazzjoni storika hija bil-wisq differenti
minn dik ta’ l-ewwel: qeghdin fi Zmien
l-espansjoni u r-rebha tal-Persjani fuq il-
Babilonizi. Ciru jirbah u jidhol f’Babel
fis-sena 539 qabel Kristu; ghat-Tieni Izaija
dan kollu huwa frott ta’ Alla, Sid u Mexxej
ta’ l-istorja universali, li f’ismu l-profeta
jitkellem (48, 16). Hu ghalhekk li dan
ihabbar il-helsien u r-ritorn lejn 1-Art
Imqaddsa wara snin ta’ ezilju (587-538 qabel
Kristu). Ghat-Tieni Izaija dan ir-ritorn
huwa l-ghaxien ta’ esodu gdid, ezodu li
huwa frott Alla Feddej u Hellies li jwaqqaf
is-saltna universali tieghu f'din id-dinja..
Hija saltna li titwaqqaf u tinxtered mill-Belt
ta’ Gerusalemm, belt li kellha tgawdi minn
restawrazzjoni glorjuza.

Hu proprju ghalhekk li dan il-profeta
ihabbar li Alla Hallieq uniku u etern, ma
kienx abbanduna lill-poplu tieghu; Hu Alla
fidil u li jibqa’ hekk, minkejja d-dnubiet
tal-poplu tieghu, id-dnubiet li taghhom il-
poplu kien sofra I-kastig. Alla tal-Patt huwa
biss Alla veru, Alla Hellies li jmexxi l-istorja
tal-bnedmin kollha (40-48). Huwa Alla

ta® Abraham, Gakobb, Guda u David, Alla
tal-weghdiet li ma jonqos qatt ghall-kelma
eterna tieghu. Huwa Alla tal-gustizzja, Alla
tal-hniena u tal-fedelta, li jifdi u jfarrag il-
poplu tieghu, Alla li hu ta’ min iroddlu hajr,
ifahhru, ifittxu bil-qalb u jisma’ I-kelma
tieghu.

It-Tieni Izaija jkompli billi juri li
l-esperjenza personali tieghu kellha tkun
mera ta’ l-esperjenza taghhom (49-55):
minkejja I-persekuzzjoni, kellhom jigu
mfarrga u mifdija. Ir-restawrazzjoni ta’
Sijon kellha tikkonsisti f’relazzjoni gdida
ta’ mhabba bejn Alla u l-poplu tieghu -
Gerusalemm mhijiex aktar armla, mhijiex
aktar sterili u kellha titbieghed mid-dnub
qerriedi ta’ l-infedelta. Mhux biss: il-gnus
kollha ghad iduru lejn Alla, Feddej u Mexxej
ta’ l-istorja. Ghad jistaghgbu bil-fidwa
li Hu jaghti, imdawlin u mibdulin mill-
qaddej veru ta’ Alla, xhud awtentiku tal-fidi
quddiem id-dinja.

Fil-fatt, huwa proprju f'dawn il-kapitli
fejn insibu 1-Ghanjiet tal-Qaddej tal-Mulej u
d-diversi refernezi ghal dan ‘il-Qaddej. Min
kien dan? Ghandna riferiment ghal Izrael
flimkien, ghal Izrael f’parti mill-poplu,
l-istess profeta jew is-sultan persjan Ciru?

Jista’ jkun Izrael, li wara l-helsien mill-
Egittu, fil-fatt sar qaddej ta’ Alla, qaddej
mahbub li jircievi r-rivelazzjonijiet ta’ Alla
(41, 8-16). Jista' jkun Izrael li jisma’ 1-kelma
tal-profeta , ‘il-fdal’ Il-fdal li kellu jkun
bhall-hmira fost il-Lhud u jkollu r-rwol li
jkun dawl ghall-gnus (49, 5-6). Il-qaddej
imsemmi seta’ kien l-istess Tieni IZaija:
minkejja t-tbatija kellu jkun farah ghall-
poplu tieghu u, minkejja kull diffikulta,
sinjal tal-fidi f’Alla (50, 4-11). Jista’ jkun
ukoll Ciru, li jwettaq dak li jrid Alla li
Gerusalemm tinbena mill-gdid (44, 26-28).

Dawn l-interpretazzjonijiet jibqghu
dejjem limitati ghax hadd minnhom li jidhol
fil-kategorija tal-Qaddej, ma jwettaq fil-fatt
bis-shih ir-rwol universali li fuqu jitkellem
il-profeta. Hu proprju ghalhekk li l-awturi
tal-Gdid Testment applikawhom ghall-
Mulej Gesu’ fil-misteru tal-mewt sagrifikali

tieghu (53, 10) u l-qawmien tieghu (53,
9-12).

It-Tielet Izaija

Izaija 56-66 jidher li huwa differenti
minn dak li qrajna qabel u hafna jzommu
li dawn il-kapitli huma ta’ profeta/awtur
iehor li kien gie ispirat minn dak li nkiteb
mit-Tieni Izaija. Ghalhekk jissejjah it-
Tielet IZaija, anke jekk mhux il-vrus kollha
ta’ dawn il-kapitli jigu attribwiti lill-istess
awtur.

Jidher li t-Tielet Izaija hadem bejn is-
snin 537-520 qabel Kristu. Huwa zmien
ir-ritorn ta’ l-ewwel grupp ta’ eziljati, meta
tqieghdu l-pedamenti tat-Tempju u fi Zmien
il-qassis Gozwe u Zorobabel. Fost il-poplu
f’Gerusalemm kien hemm Lhud li ma
kinux marru fl-ezilju: mhux kollha kienu
religjuzi u ma ridux jaghtu lura l-proprjeta’
li kienu hadu lil dawk li kienu gew lura
minn Babel, fosthom numru konsiderevoli
ta’ qassisin li bdew isibuha difficli biex
jergghu jibdew il-hajja farthom. Kien
hemm ukoll hafna barranin li gew lura mal-
Lhud biex ighinuhom; kien hemm min kien
qed jistagsi x’kellha tkun ir-relazzjoni ta’
dawn mal-Lhud. Jissemmew ukoll il-Lhud
li baqghu jghixu barra I-Art Imqaddsa u li
dejjem stennewhom jigu lura.

Minn dawn kollha i jissemmew il-
profeta jhabbar il-htiega ta’ 1-ghaqda fil-
fidi. U dan minkejja n-nuqqas ta’ tama
li kien qed iggib id-dewmien fil-bini ta’
Gerusalemm mill-gdid u tat-Tempju;

Ghar-riflessjoni:
Izaija 6,1-13
Izaija 26, 1-21
Izaija 45,1-19
Izaija 61, 1-11

Itlob b’dawn is-siltiet:
|zaija 2, 1-6
|zaija 42, 1-9



l-idolatrija li kienet tidher fis-sagrific¢ji
umani, il-prostituzzjoni sagra, l-ispiritizmu,
l-uzu kultwali ta’ bhejjem impuri, il-qima ta’
allat foloz; il-mibeghda li kienet tidher fl-
isfruttar tal-proxxmu, bil-gustizzja korrotta,
fit-tmexxija inkompetenti, fin-nuqqas

ta’ fidugja fil-barranin. Fdan kollu Izaija
ihabbar iva, it-tama; imma jitlob li l-poplu
jitbieghed mid-dnub, ikun fidil lejn il-Patt
ulejn dak li Alla, fdak il-mument storiku,
kien ged jitlob minnu.

Fdan kollu tispikka l-weghda sabiha li
jaghmel it-Tielet IZaija: Alla kellu johloq
art gdida u smewwiet godda (65, 17), kellu
johloq it-tifhir fil-qlub li jduru lejh (57, 19)
u Gerusalemm gdida (65,18). U dan Alla
seta’ jaghmlu ghax huwa Hallieq ta’ kollox
u ta’ kulhadd u li jsejjah lejH lil kulhadd
(56, 7; 66, 18) permezz tal-poplu I-maghzul
tieghu (63, 11-12; 65, 9). B’hekk Izrael
issa ghandu wkoll missjoni universali,
il-missjoni li juri lid-dinja il-wic¢ patern
u matern ta’ Alla, ta’ Alla kollu hniena u

mabhfra, ta’ Alla kollu gustizzja li ghad irid
ukoll jaghmel haqq mid-dinja (66, 16.24).

Quddiem dan Alla l-bniedem huwa
mistieden li jiehu posizzjoni: jew jilqghu
jew jirrifjutah. U meta jilqghu, igib ruhu
skond il-fidi tieghu.

Mal-Ktieb tas-Salmi, il-Ktieb tal-
Profeta Izaija huwa l-aktar Ktieb ikkwotat,
direttament jew indirettament, fil-Gdid
Testment (ara per ezempju: Mt 1, 22-23; 1z
6,10 - Mt 13, 14; Mk 4, 12;1229, 13 — Mt
15, 8; 1z 13, 10 — Mt 24, 29 u r-rakkonti
tal-passjoni li jiftiechmu ahjar fid-dawl ta’
1-Ghanjiet tal-Qaddej Sofferenti ta’ Alla.

Ghal aktar taghrif: SCHEMBRI G., Kors
Gdid fuq il-Bibbja, Taghrif dwar il-Kotba
Mgaddsa, Ed. Tau 2003, 66-68;

SPITERI D., II-Ktieb tal-Profeta Izaija,
Enciklopedija Biblika, Media Centre 2003,
206-210.

Punti ghad-diskussjoni:

Il-vokazzjoni ta’ Izaija (6, 1-13): xtahseb?
Kemm tidher il-fedelta’ ta’ Alla lejn il-poplu f'dan il-Ktieb?

Alla jfarrag il-poplu tieghu: veru?
Min hu 1-Qaddej ta’ Alla f’1zaija?

IL-KTIEB TA’ DANJEL

Ir-Rebha ta’ Alla

Meta nagbdu f’idejna 1-Ktieb ta’ Danjel
(isem li jfisser ‘Alla hu l-Imhallef tieghi’)
nindunaw li dan huwa ktieb uniku fl-Antik
Testment: fil-Kanone tal-Kotba Mqaddsa
Lhud jitgieghed wara dak ta’ Ester u qabel
dak ta’ Esdra; il-Bibbja Griega qieghdet
lil dan il-ktieb wara Ezekjel, fis-sensiela
tal-Kotba profetici. Tajjeb li nkunu nafu
wkoll li 1-Ktieb ta’ Danjel inkiteb bicca
bl-Aramajk u bil-Lhudi. Fit-traduzzjoni
Griega tas-Sebghin (LXX) insibu xi zjidiet
li mhumiex fit-test Lhudi: It-Talba ta’
Ghazarijzaz u 1-Ghanja tat-Tliet Zghazagh
(3, 24-90), I-Istorja ta’ Susanna (13) u
l-istejjer ta’ 1-Idolu Bel u tad-Dragun (14).
Zjidiet li gew accettati bhala ispirati mill-
Knisja Nisranija.

I1-Ktieb kif inhu llum jaghtina
l-impressjoni li huwa I-opra ta’ awtur li
ghex fi Zmien l-ezilju tal-Lhud f’Babilonja.
Zmien ta’ krizi u persekuzzjoni. L-istudju
wriena li fil-fatt, il-persekuzzjoni li 1-Lhud
kienu ghaddejjin minnha, hija dik li
sofrew taht idejn Antijoku Epifani li ried
jimponi l-kultura ellenistika fuq il-Lhud
fl-Art Imqaddsa bejn is-snin 175-164 qabel
Kristu. Iz-zmien huwa dak ta’ lI-irvell tal-

Makkabin. Il-kitba, imlaggma fit-tama ta’
helsien u anke fit-tama fil-qawmien minn
bejn l-imwiet tixhed ghad-diskussjonijiet
duttrinali Lhud proprju ta’ dan iz-zmien

li ahna qeghdin nindikaw. Hu ghalhekk li
Danjel ma jissemmiex fil-Ktieb ta’ Bin Sirak
bhala wiehed mill-profeti, imma jissemma
fl-1 Ktieb tal-Makkabin (1 Makk 54 — Dan
9,27 u 11, 37). Min kiteb dal-Ktieb kellu
quddiem ghajnjeh il-profanazzjoni tat-
Tempju tas-sena 167 u l-qtil tal-Lhud li ried
jibqghu fidili lejn il-Ligi ta’ Mose, 1-irvell
tal-Makkabin u anke I-purifikazzjoni tat-
Tempju fis-sena 164 qabel Kristu. Hemm
min jindika is-sena 164 bhala s-sena li fiha
inkiteb dan il-Ktieb ta’ Danjel. Huwa cert
li I-awtur kellu quddiemu l-persekuzzjoni
ta’ dan iz-zmien u rakkonti ohra li kienu
eqdem u li kienu gejjin mit-tradizzjoni
hajja tal-Lhud li kienu ghexu f’Babilonja:
ghaginhom flimkien biex johloq din l-opra
li biha ried li jaghti kelma ta’ theggiga u ta’
tama biex il-poplu jibqa’ fidili u jirrezisti
sahansitra sal-mewt! U dan ghaliex, fl-
ahhar mill-ahhar, huwa Alla stess li jmexxi
l-istorja tal-bnedmin; hu jinqeda bl-imperi
1-kbar ghall-hsibijiet ta’ mohhu. Imma fl-
ahhar ir-rebha dejjem tkun tieghu!

Kitba kulurita

L-awtur sagru ta’ dan il-Ktieb ta’ Danjel



jingeda b’zewg forom letterarji popolari
fost il-Lhud biex iwassal il-messagg tieghu:
ir-rakkont li jinkiteb biex jghallem u
l-letteratura apokalittika.

Bir-rakkonti marbuta ma’ Danjel, l-awtur
sagru ried jaghti taghlima u ezempju haj lill-
qarrejja tieghu li f'dak il-mument preciz li
kien gieghed jikteb kienu jinhtiegu kelma ta’
edifkazzjoni u ta’ tama fit-tigrib. Quddiem
l-isfida ta’ I-ellenizmu pagan, il-qarrejja
setghu jitghallmu hafna mill-ezempju
ta’ fedelta ta’ Danjel u shabu. Il-grajjiet
marbuta ma’ hajjithom isiru xempju ghal-
Lhud kollha li kienu ged jikkumbattu biex
jiddefendu l-identita religjuza u nazzjonali
taghhom.

L-awtur sagru jinqeda wkoll bdik li
tissejjah letteratura apokalittika (kapitli
7-12). Il-kelma apokalittika tfisser
‘rivelazzjoni. Bdan il-mod tassew kkulurit
ta’ kitba, li mhux dejjem facli tinterpretah,
l-awtur sagru jingeda bvizjonijiet, holm,
il-figuri ta’ bhejjem, kuluri differenti biex
jispjega epoka storika preciza, epoka li fiha
ihoss il-bzonn li jghaddi messagg, messagg
divin, messagg ta’ tama u kuragg. Dan l-istil
jilhaq l-ezempju klassiku tieghu fl-Iskrittura
fl-ahhar ktieb tal-Bibbja: L-Apokalissi ta’
San Gwann.

L-ideat principali tal-Ktieb

L-awtur sagru ta’ dan il-ktieb,
ikkonfrontat mill-paganezmu u l-idolatrija,
jinsisti fuq il-monotejizmu tal-Lhud, il-fidi
t’Alla wiehed li ghaliha wiehed huwa anke
lest biex jaghti hajtu ghaliha. Ghall-awtur,
il-hlejjaq jridu jaghrfu u jqimu lill-Hallieq
taghhom; is-setghat politici jridu jaghrfu
s-sovranita’ ta’ Alla, li minnu tigi kull tip
ta’ setgha. Alla huwa megqjus bhala Dak li
jmexxi l-istorja, I-uniku Sid tal-bnedmin.

Fdan il-ktieb l-awtur sagru ghalhekk
jezalta 1-funzjoni tal-Ligi u dak kollu li
1-Lhud ighixu fil-kult u fil-hajja biex jaghtu
qima lil Alla u jibqghu fidili lejn il-Patt.
Forsi hu proprju ghalhekk li f dan il-ktieb
insibu wkoll diversi talbiet karatteristici tal-
Gudajizmu ta’ zmien l-awtur.

Ghall-awtur sagru Alla huwa dak li
jmexxi l-istorja skond il-hsieb u I-pjan
salvifiku tieghu. Minkejja I-Imperi
1-Kbar li dejjem haduha kontra l-poplu ta’
Alla, l-istorja hija mixja lejn il-gudizzju
ahhari u definittiv ta’ Alla. Dan ifakkar
lill-poplu biex, minkejja kull diffikulta
u persekuzzjoni, ghandu jibga’ fidil u
maghqud ma’ Alla, ir-rebbieh ahhari fuq
l-istorja tal-bnedmin.

Dan il-gudizzju ta’ Alla ghandu jkun
it-tama tal-poplu ta’ Alla fil-prezent.

Tama li tixpruna ghal fedelta dejjem aktar
hierga mill-qalb, minkejja kull diffikulta u
persekuzzjoni.

Imma din hija wkoll tama li tmur ’il
hinn mill-mewt stess: “Fdak iz-zmien

Ghar-riflessjoni:
Danjel 2, 19-45
Danjel 11, 40-45

Danjel 12, 1-3
Danjel 13, 1-64

Itlob b’dawn is-siltiet:
Danijel 3, 24-45
Danijel 3,51-90

iqum Mikiel, il-princep il-kbir, dak li
qieghed fuq il-poplu tieghek. Imbaghad
jigi Zmien ta’ ghawg, li qatt ma jkun deher
iehor bhalu minn mindu gens kien gens

sa dak iz-zmien. Imma jkun Zmien li fih
il-poplu tieghek jinheles, dawk kollha li
jkunu nstabu miktuba fil-ktieb. U hafna
minn dawk li huma rieqda fit-trab jistenbhu,
min ghal hajja ta’ dejjem u min ghall-ghajb
u l-istmerrija ta’ dejjem. Il-bnedmin bil-
ghagqal ikollhom fughom dija bhal dik
tas-sema, u dawk li jkunu wasslu lil hatna
fis-sewwa jkunu jiddu bhall-kwiekeb ghal
dejjem ta’ dejjem” (12, 1-3).

U hekk ghall-ewwel darba fl-Antik
Testment ghandna l-affermazzjoni tal-
qawmien individwali minn bejn l-imwiet.
Din kienet fidi li kellha tqanqal lill-

Punti ghad-diskussjoni:

Makkabin u ssostni 1-fidi tal-martri Lhud (2
Makk 7,9.11.14.23.29).

L-izvilupp tar-rivelazzjoni wara Danjel
tikkonferma din ir-rivelazzjoni ta’ tama.
Fdin ir-rivelazzjoni jithejja t-twemmin
fil-mewt u I-qawmien ta’ Gesit minn bejn
l-imwiet. U hu proprju hawnhekk li I-Ktieb
ta’ Danjel isir il-pont bejn it-teologija tal-
profeti ta’ 1-Antik Testment u l-messagg tal-
Gdid Testment.

Ghal aktar taghrif: SCHEMBRI G., Kors
Gdid fuq il-Bibbja, Taghrif dwar il-Kotba
Mgaddsa, Ed. Tau 2003, 117-124;

SPITERI D., II-Ktieb ta’ Danjel,
Enciklopedija Biblika, Media Centre 2003,
224-227.

Danjel: ezempju ta’ kuragg u fedelta — Veru dan?

Kemm tidher il-fedelta ta’ Alla lejn il-poplu f'dan il-Ktieb?
Letteratura apokalittika: xi tfisser ghalik?

X’inhu r-rwol ta’ I-imperi I-kbar li jissemmew f'dan il-ktieb?

